
Бюджеттік құрылымға бюджет жүйесінің құрылуы мен ұйымдастырылу қағидалары жатады. Ол заң актлерімен бекітіліп, мемлекеттік құрылыммен анықталады. Бюджетттік құрылымға келесі түсініктер кіреді: бюджет жүйесі; бюджет құқығы; бюджет үрдісі және бюджеттік реттеу.
Бюджеттік құрылым бюджеттің жеке түрлері арасында кірістер мен шығыстардың бөлістірілуін қарастырады. Мемлекеттің тұрақтылығын қалыптастыруда жергілікті бюджет жүйесінің маңызы зор. Оның негізін жергілікті салықтар мен займдар құрайды. Жергілікті бюджет шығындарының басым бөлігі білім, денсаулық сақтау, әлеуметтік шығындарға жұмсалады. Сонымен қатар жергілікті бюджет қаражаттары арқылы тұрғын-үй коммуналды шаруашылық шығындары, жол жөндеуге кеткен, қала ішін көріктендіру шығындары кіреді. Жергілікті бюджеттің шығындары ағымдық және капиталдық шығындарға бөлінеді. Ағымдық шығындар көп жағдайда жергілікті салықтар мен орталық бюджетт субсидиялары арқылы жабылатын болса, капиталдық шығыгндар - займдар арқылы жүзеге асырылады. 
Жергілікті салықтардың өзі үш топқа, мүліке салынатын салықтар, көлікке салынатын салықтар және жалпы салықтар тобынан тұрады. Сонымен қатар, жегілікті жанама салықтарды да айта кеткен жөн (жанар-жағар майға, спирттік ішімдіктерге, кең қолданыстағы тауарларға салықтар). 

Жергілікті бюджеттің кірісіндегі басты үлесті салықтық емес түсімдер құрайды. Оған жергілікті билік органдарының меншігіндегі жерлерді жалға беруден немесе жерді сатудан, коммуналдық кәсіпорындардан түсетін түсімдер немесе айып пұлдар жатады. 

Қазақстан Республикасының Конституциясында «…заңды түрде белгіленген салықтарды, алымдарды және өзге де міндетті төлемдерді төлеу әркімнің борышы әрі міндеті болып табылады», деп бекітілген [1]. 
Бүгінде Қазақстан Республикасының салық жүйесі  мен салықтарды ұдайы және айтарлықтай реформалану үстінде. Бұл процестердің өтпелі кезең талаптары мен өмір тынысына, сондай – ақ мемлекет пен қоғамның мүдделері мен қажеттіліктеріне, республикалық бюджет пен жергілікті бюджеттердің кірістері мен шығыстарын қалыптастыру принциптерін жаңалауға, салықтар жүйесін өзгертуге, салық салу базаларын таңдау және қалыптастыру әдістемелеріне орай жүзеге асырылып жатқаны белгілі.

Мемлекеттің салық жүйесі деп ҚР аумағы мен мемлекеттің салықтық құзырының ауқымында қалыптасқан қазіргі заманғы талаптар мен халықаралық салық салу стандарттарына сай салық салудың өте маңызды жағдайлары мен мән – жайларының жиынтығын айтамыз[2].

ҚР салық жүйесі мынадай құрылымдық элементтерден тұрады:

· салықтарды белгілеу және салық салу аясына енгізу тәртібі мен негіздерінен (заң актілерінде белгіленіп, бекітілуі); 
· салықтар (алынатын салықтар мен міндетті төлемдердің түрлері және тізілімі) жүйесінен; 
· салықтардың алыну көздерінен; салықтарды (мәжбүрлеп) алудың принциптері мен түрлерінен; 
· салықтарды алу деңгейлерінен; 
· мемлекеттік салықтық бақылаудың нысандары мен әдістерінен; 
· салық төлеушілердің тиісті құқықтары мен міндеттерінен; 
· мемлекеттік органдардың өкілеттіктерінен; 
· салықтық қатынасқа қатысушылардың құқықтары мен заңды мүдделерін қорғау тәсілдерінен.

Осы салықтар мен өзге де міндетгі төлемдердің белгіленуі және алынуы мемлекеттің жергілікті салықтық кызметіне байланысты болады.
Енді осы айтылған ойларымызды тұжырымдау мақсатында жергілікті бюджетке түсетін түсімдерді Талғар ауданы бюджетінің 3-жылғы орындалуы жайлы есебінде 1 - кестедегі салықтық түсімдеріне талдау жасайық. Талғар ауданы бюджеттері кірістерінің негізін аумақтағы шаруашылық жүргізуші субъектілері мен халықтың салықтық түсімдері құрап отыр.
1 Кесте - Талғар ауданы бюджетіне түсетін кіріс көздерінің жалпылама түрде топталуы
                                                                                                   мың теңге
	№
	Мазмұны

	Нақты бюджеттің орындалуы
	%-дық есебімен орындалуы

	
	
	2011ж
	2012ж
	2013ж
	2011ж
	2012ж

	
	
	
	
	
	2013ж
	2013ж

	1
	Түсімдердің барлығы
	602802
	683376
	842140
	139,7
	123,2

	
	Оның ішінде
	 
	 
	 
	 
	 

	2
	Ауданның өз кірісі
	191276
	205411
	218381
	114,1
	106,3

	3
	Алынған ресми трансферттер
	411526
	477965
	623759
	151,5
	130,5

	4
	Бос қалдық қаржысы
	8325
	3307
	10633
	127,7
	321,5


Ескерту – Талғар ауданының 2011-2013 жылдардағы нақты орындалу бюджетінің кіріс көздеріненалынған жалпы мәліметтер негізінде құрастырылды

Талғар ауданы бюджетінің 2011-2013 ші жылдардағы кірісі анықталған кассалық атқарылуымен салыстырғанда 139,7%-ға орындалды, 2012 ші жылды салыстырғанда 123,2%-ға орындалды немесе 842140,0 мың теңге болды. Ауданның өз кірісі нақтыланған бюджетпен 2011-2013 жылмен салыстырғанда 114,1%-ға орындалды немесе 27105,0 мың теңге артық түсті, ал 2011-2013 салыстырғанда 106,3%-ға орындалды немесе 12970,0 мың теңге артық түсті. 3-жыл ішіндегі нақтыланған бюджет жоспарына жыл басындағы бос қалдық қаржысы есебінен қосымша 2011 жылы 8325,0 мың теңге, 2012 жылы 3397,0 мың теңге, 2013 жылы 10633,0 мың теңге кірістері және шығыстары жағына қаржы қарастырылып бюджеттің орындалуына өзгерістер жасалынды. Талғар ауданының бюджеті жылдан, жылға артып келеді. Осылайша ауданның бюджеті арта берсе, халықтың әл ауқаты жақсара түспек.
Сонымен, салықтар мемлекеттік кірістің (бюджеттің) ең мол түсім көздері болғандықтан олар қандай да болмасын мемлекеттің өсіп - өркендеуінің материалдық негізі болып есептелінеді. Сондықтан салықтық қызмет мақсатының басты бағыты салықтардың көмегімен бюджетке кірістерді тарту арқылы мемлекеттің қазынасын қалыптастыру және мемлекеттің функциялары мен қоғам мүдделерін ақшалай қамтамасыз ету болып табылады .

